
 

 

Abraham, Isak hte Yaku a Kărai Kăsang 

(Saturday – Second Morining Session) 

Message Eight 

Kunghpan ai lam a măbyin 

Htina chyum daw – Nin 47:7, 10, Heb 6:1,  

Kol 1:28-29, Ehp 4:14 

I. Nin 37 kaw na 45 gaw, Yaku a kunghpan a măbyin a lăbau rai nga ai.  

A. Nin 27 hta, anhtē gaw kăshun la chyē ai wa hpe mu lu ai. Nin 37 hta, hkrang nsam gălai shai ai 

măsha hte daw kăba 45 na jăhtum hta, kunghpan ai măsha mărai hkum lăngai hpe mu lu ai.  

B. Hkrang nsam gălai hkrum ai lam gaw, anhtē a rudi asak hta, kăta lam seng ai gălai shai hkrum na 

mătu rai nna, teng sha nga yang, kunghpan ai lam gaw, anhtē hpe gălai shai ya ai Kărai asak hte 

jăhpring hkam ai lam rai nga ai – Heb 6:1.  

1. Hkrang nsam gălai shai ai lam a jăhtum na ninggam gaw, asak hte hpring tsup ai lam, 

kunghpan ai lam rai nga ai. 

a. Kărai Kăsang a htani htana yaw shăda lam gaw, anhtē a hkrang nsam gălai ai lam hte 

kunghpan ai mărang e sha, ngut kre hpring tsup lu ai – Nin 1:26, Kol 1:28, 2:19. 

b. Kunghpan ai lam gaw, anhtē, asak a hpring tsup ai lam de du hkra anhtē kăta hta, lang 

hte lang, Kărai asak jăhpring ya ai lam hpe lu la ai lam rai nga ai – Yhn 10:10. 

2. Kunghpan ai lam gaw, shăwang myit dam lăda ai lam rai nga ai – Shk 4:1.  

a. Asak hta kunghpan ai lam gaw, Chyoi pra ai Wēnyi a gawn hkang ya ai hpe hkapla ai a 

akyu ara rai nga ai – Heb 12:5-11.  

b. Kăga măsha ni gaw, asak hta kunghpan ai măsha lăngai hpe mu lu mai nga ai. Raitim, 

dai wa gaw shăning law la hkra shăni shăgu Chyoi pra ai Wēnyi a shărin achyin ya ai 

hpe, la măhkawng da ai hpe gaw, shanhtē nmu lu nga ai – 2Ko 1:8-10, Nin 47:7, 10.  

3. Kărai Kăsang gaw anhtē hta hpring nga ai yawng măyawng hpe kăman byin na mătu hte, 

anhtē hpe zing mădu da ai yawng măyawng hpe tsan ai de la yen kau ya na mătu, măsha ni, 

măsa lam ni hte măbyin măsa ni hpe jai lang nga ai. Dai rai yang, anhtē gaw Kărai Kăsang 

hte hpring wa na mătu, bang hkam ai shădawn shădang gaw grau kăba wa na rai nga ai – Luk 

1:53, Mat 5:6.  

C. Yaku a asak hkrung lam hta, anhtē hta byin ai măbyin yawng gaw, Kărai Kăsang a up nga ai npu 

hta anhtē a hkrang nsam gălai na hte kunghpan wa na mătu rai nga nna, ang shă-a byin ai lam 

hpa mung nnga nga ai.  

1. Kunghpan wa na mătu, shawng nnan Yaku gaw shi sălum hta mănu shădan ai Yawsep hpe 

tat sum kau nu ai – Nin 37:31-35.  

2. Kunghpan ai măsha lăngai gaw, shi a măbyin măsa shăngu hta, shi a ra kădawn lam hpe 

jăhpring ya na mătu, Kărai Kăsang gaw n-gaw n-wai hte hpring nga nna, yawng măyawng 

kuptsup ai lam hpe shărin la ai – 43:11, 13-14, 17:1, Hpi 1:19-21a, 4:11-12, 1Tm 6:6-8.  

3. Shi a kamhpa ai lam hte shănu măchyu ai lam gaw, shi hkum hta (snr) shi a atsam mărai hta 

nrai, shi hta yawng măyawng hpring tsup law htam ai Kărai Kăsang a n-gaw n-wai hta tsep 

kawp rai nga ai – Rom 9:16.  

II. Shawlumon a măhkawn ga 6:13 hta, hkrang nsam gălai ai lam a ninggam ni yawng lai di ngut 

ai Hkristu a tsawra ai wa gaw, Hkristu a asak hta kunghpan wa ai hte, hkungran na mătu, 

Mădu hte bung pre hkra, Hkristu a hkrang bung re ai Shulami byin wa ai.  

A. Shulami gaw Shawlumon a shăyi num hku jai lang da nna, dai gaw asak hta kunghpan ai lam hta, 

shi gaw Kărai Kăsang a htani htana yaw mătsing ngut kre hpring tsup na mătu, asak, măbyin 

măsa, dandawng ai hte, gălaw gunhpai ai lam hta, Hkristu zawn bung pre wa ai hpe mădun nga 

ai – kăji 13.  

B. Shawlumon a măhkawn ga 3 hta, Hkristu a tsawra ai wa gaw, kunghpan ai mădang de du wa nna, 

hpaichyau byin wa let jăhtum hta, Yerusalem hku Mădu Kărai a mărang e, mătsing la hkrum nu 

ai – kăji 9-10, 6:4.  

1. Shi a rudi măsha hten run ai mărang e, shi a myit ra lam hpe dang mănga kăup hkrum let, shi 

gaw dai mădang de du wa lu ai – 3:6, 4:1, 4.  

2. Hkrungrawt ai lam hta, ningnan hpan da ai lam hku Hkristu a lung mat ai lam hta, shi asak 

hkrung ai mărang e, Hkristu a tsawra ai wa gaw, Hkristu asak a sutsu lam ni hta, kunghpan 



 

 

wa nu ai, dai zawn shi gaw, Kărai Kăsang a gawgap lam, Kărai Kăsang a chyoi pra htum ai 

shăra byin wa ai – 6:4.  

III.  Anhtē kăta de hkai tawn wu ai Kărai seng ai nli tum hta lawm nga ai Kărai seng ai asak hte, 

Kărai seng ai măbyin măsa a kăba wa ai lam hpe, hkrum kădup hkam sha ra ai, dai rai yang 

she, anhtē gaw htani htana mungdan kăta de sutsu ai hte shang lu na rai nga ai – 2Pe 1:1, 4-11.  

A. Anhtē gaw mauhpa re ai, măren sha rai nga ai mănu dan ai măkam măsham hpe, kăran jaw ya 

lam hkrum shăka ai rai nna, ndai măkam gaw yawng măyawng lawm ai nli rai nga ai – kăji 1, 

1Pe 1:23.  

1. Kărai seng ai sutsu lam yawng gaw, ndai nli tum hta nga ai. Raitim, dai hpe kăba wa shăngun 

na mătu, mărai rawng ra ai. Kunghpan ai lam de kăba wa ai ngu gaw, anhtē hta nga nga sai 

lam hpe rawt jat wa shăngun ra ai – 2Pe 1:1-8, 3:18.  

2. Ndai hkrang pan ni hpe rawt jat wa shăngun ai mărang e, anhtē gaw asak hta kăba wa nna, 

jăhtum hta Hkristu a hpring tsup ai lam, kunghpan wa let, du wa na mungdan prat hta 

hkawhkam ni byin wa na rai nga ai– Ehp 4:13-15, 2Pe 1:11.  

3. Anhtē gaw măkam a nli kaw na mai kăja lam hte chyē chyang ai a npawt ni, tinang hkum 

tinang koi gam ai hpun mat, shăkut shărang ai hte tăra hkungga ai a lăkung lăkying ni, hpu 

nau hpe tawra ai hte tawra myit a apu pu ai lam, asi si ai lam de hpring hkra rawt jat kunghpan 

wa ra ai- kăji 5-7.  

4. Anhtē kăta hta Kărai măbyin măsa a jăhtum na rawt jat kunghpan ai lam gaw, Agape tsawra 

myit rai nna, dai gaw ga shăka ningnan hta, Kărai Kăsang a dat măbyin rai nga ai Kărai seng 

ai tsawra myit hpe jai lang tawn ai Helani ga si rai nga ai – kăji 7, 1Yh 4:8, 16.  

a. Anhtē hpang kăran ya ai măkam măsham a Kărai seng ai nli hpe Kărai seng ai hte mai 

kăja ai tsawra myit ni hta, ngut kre hpring tsup na mătu, ahkang jaw ra ai – 2Pe 1:5-7.  

b. Anhtē gaw Kărai măbyin hpe shawng lawm nna, kunghpan wa ai du hkra asak hta kăba 

wa ai shăloi, anhtē gaw tsawra myit rai nga ai Kărai Kăsang hte jăhpring hkrum let, anhtē 

gaw tsawra myit a mărai hkrum ni hte, tsawra myit nan byin wa ai – Ehp 3:19.  

B. Anhtē gaw htani htana mungdan kăta de sutsu let du shang na mătu, Kărai asak hte măbyin măsa 

a kăba wa ai lam, rawt jat lam hte kunghpan ai lam hpe tam hka ja ai hta, mărai rawng ra ai – 2Pe 

1:10-11.  

IV. Hebre laika hta Pawlu a lit lămang gaw, kamsham ai ni hpe hkyehkrang la hkrum ai mădang 

kaw na kunghpan ai mădang du hkra shăga woi mat na mătu rai nga ai – 5:11-6:5. 

A. Kunghpan ai de du hkra shăga la hkrum ai gaw, Hkristu a sumsing seng ai amu măgam hte Kărai 

Kăsang a yaw mătsing hte seng nna, dinghpring ai, ja ai shahpa rai nga ai mungga kăta de shăga 

la hkrum na mătu rai nga ai – 5:12-14, 6:1.  

1. Hebre laika gaw kamsham ai ni hpe, Hkristu a dinghta ga seng ai măgam amu hte seng ai, 

mai kăja ai mungga kaw nna, Hkristu a sumsing seng ai amu măgam hte seng ai dinghpring 

ai mungga kăta de, shăga woi na mătu ka tawn da let, kamsham ai ni hpe kunghpan ai de 

shăga woi na mătu rai nga ai – 1:3, 4:14-16, 6:20, 7:25, 8:1-2.  

2. Dinghpring ai a mungga gaw, Kărai Kăsang a tăra rapra ai hte dinghpring ai lam, Mădu a 

măsha ni ntsa up hkang ai hte seng ai hpăran hpăreng ai ningmu hpe mădun nga ai – 5:13.  

3. Dinghpring ai lam gaw Kărai Kăsang a mungdan hte seng nga ai. Dinghpring ai gaw, Mădu 

a hpăran hpăreng ai lam hta, Kărai Kăsang kaw na le pru wa let, Mădu a uphkang lam hte 

mătut mănoi nga ai – Mat 6:33, Shk 89:14, 97:2, Esa 32:1.  

B. Mădu Kărai gaw anhtē hpe dinghpring ai lam de shăga woi măyu nga ai. Raitim, anhtē gaw Mădu 

a chyēju hte hpring ai măgam amu hte gumhpawn gălaw ra nga ai – Heb 6:1.  

1. Anhtē gaw Mădu a dang lu ai lam ni hta, Hkristu hte rau shang lawm ra ai – 1:9, 3:14. 

2. Anhtē gaw lăban nhtoi a ban sa ai hta, grin nga let du shang na mătu, mărai nga ra ai – 4:9, 

11. 

3. Anhtē gaw n-gaw n-wai hte chyēju hpe mu na mătu, chyēju a tingnyang de du shang ra ai – 

kăji 16. 

4. Anhtē gaw Melhkrizedek zawn tsaw dik htum ai hkinjawng agyi rai nga ai Hkristu hpe kăbu 

găra na mătu, ja ai lu sha hpe sha ra ai – 5:9-10, 14. 

V. Pawlu a bandung gaw, măsha ningnan lăngai a mătu, măsha yawng Hkristu hta hpring hkra 

hkum tsup ai wa, kunghpan ai wa hku dawjau na mătu rai nga ai – Kol 1:28-29, 3:10-11.  

A.  Kolose 1:28 hta “hpringtsup ai hkum tsup ai” ngu hta, Helani ga si hta “hkum ai, hpring tsup ai” 

(snr) “kung hpan” ngu na mung, ga găle mai nga ai.  

B. Pawlu a măgam amu gaw, kăga ni hpang Hkristu hpe kăran kăchyan ya na mătu rai nga ai. Dai 

rai yang shanhtē gaw Hkristu hta hpring hkra, kunghpan wa ai mărang e, hkum tsup let hpring 

tsup wa na rai nga ai.  

C. Măsha ningnan lăngai a mătu anhtē gaw Hkristu hta, hpring hkra kunghpan ai kamsham ai ni 

yawng hpe ap ya lu na mătu, asak rai nga ai Hkristu hpe amu gun ya na hta, shăkut shăja ra ai. 

Dai rai yang, shanhtē gaw Mădu a mărang e, asak hkrung lu nna, kunghpan ai de du hkra, Mădu 

hte rau kăba wa lu na rai nga ai – 3:4, 2:19.  

D. Yupbak măsha ni hpe kăbu găra shiga hkaw tsun na hte kamsham ai ni hte kănawn măzum lam 

ni hta, anhtē a bandung gaw shanhtē kăta de Hkristu hpe amu gun na mătu rai nga ai, dai rai yang, 

shanhtē gaw asak hta kunghpan wa nna, Mădu hta hpring hkra kăba wa ai de daw jau lu na rai 

nga ai. Dai gaw, măsha ningnan a kăba wa ai lam rai nga ai – 3:10-11, Ehp 4:13-14.  

E. Tengman ai hte tatut lam hta, măsha ningnan lăngai byin wa na mătu anhtē gaw, yawng măyawng 

Hkristu kăta de kăba wa ra ai – kăji, 15-16, 24.  

1. Anhtē gaw yawng măyawng hta Hkristu kăta de kăba wa ai shăloi, anhtē gaw nbung ai mărai 

hkum ni byin na nrai săka ai. De mălai anhtē gaw shi hte shi, anhtē a asak hte mărai hkum 

hku, Hkristu hpe la lang na rai nga ai – Kol 3:4, 10-11, Ehp 3:17.  

2. Anhtē gaw hpring hkra kunghpan ai wa byin na mătu, yawng măyawng hta Hkristu hta kăba 

wa ai shăloi, Hkristu hta anhtē yawng gaw lăngai sha byin wa na rai nga ai. Ndai gaw, Kărai 

Kăsang a htani htana yaw shăda lam hpe ngut kre hpring tsup shăngun na htani htana seng ai 

măsha ningnan lăngai rai nga ai – kăji, 11, 4:13-14, 24, Nin 1:26.  


